
				এই পাতাটির মুদ্রণ সংশোধন করা প্রয়োজন। 
অম্বরীষ
[ ১১ ]
করিয়া নিষ্কৃতি না পাইয়া পরে অগ্নিতে প্রবেশ পূৰ্ব্বক ভা
বিষ্ণুর আদেশে অম্বরীষের পদ
গ্রহণ পূর্বক ক্ষমা প্রার্থনা করাতে, নিস্কৃতি পান।
অম্বা—কাশীরাজের জ্যেষ্ঠা দুহিতা ।
সয়ম্বর স্থল হইতে ভীষ্ম ভগিনীদ্বয় সহ ইহাকে হরণ করিয়া আনেন। হস্তিনায় আসিয়া ভীষ্ম শুনিলেন যে ইনি মনে মনে শাস্বরাজকে পতিত্বে বরণ করিয়াছেন। ভীষ্ম তাহাকে শাল্ব সমীপে গমন করিতে আদেশ করেন। শাম্বের নিকট উপস্থিত হইলে, তিনি ইহাকে বিবাহ করিতে অসন্মত হইলেন, কেন না ভীষ্ম ইহাকে হরণ করিয়া ইহার পতি হইবার অধিকারী হইয়াছেন। পরে পরশুরামের সঙ্গে ইনি ভীষ্মের নিকট উপস্থিত হইলেন। গুরু পরশুরামের আদেশেও ভীষ্ম অম্বাকে গ্রহণ করিতে স্বীকার না করায়, দুইজনে ঘোরতর যুদ্ধ হয়। ত্রয়োবিংশতি দিবস যুদ্ধের পর পরশুরামের পরাজয় হইলে, ইনি ভীষ্মবধের জন্য তপস্তা করিতে প্রস্থান করিলেন। অম্বা কঠোর তপস্তা দ্বারা মহাদেবকে সন্তুষ্ট করিলে, তিনি উপস্থিত হইয়া এই বর দেন, “তুমি জন্মান্তরে দ্রুপদগৃহে ক্লৰীরূপে জন্মগ্রহণ করিয়া ভীষ্মের বধের কারণ হইবে।” অতঃপর অম্বা
বধার্থে জীবন ত্যাগ করিলেন ।
অম্বালিকা –পাণ্ডুর মাতা, কাশী
রাজের কনিষ্ঠা কন্যা। স্বয়ম্বর স্থল হইতে ইনি ভীষ্ম কর্তৃক অপহৃত হন। পরে বিচিত্রবীৰ্য্যের সহিত ইহার পরিণয় হয়। স্বামীর মৃত্যুর পর শ্বশ্রীর অনুরোধে ব্যাসের ঔরসে ইনি পাণ্ডু নামে এক পুত্র প্রসব করেন। পাণ্ডুর মৃত্যু হইলে ইনি সত্যবতীর সহিত বনে গমন করিয়া তপশ্চরণ পূর্বক জীবন অতিবাহিত করিয়াছিলেন ।
অম্বিকা—(১)—বৃতরাষ্ট্রের মাত,
কাশীরাজের মধ্যমা কন্যা। ইহার সহিত বিচিত্রবীৰ্য্যের বিবাহ হয়। স্বামীর মৃত্যু হইলে, শ্বশ্রীর আদেশে ব্যাসদেবের ঔরসে ইহার ধৃতরাষ্ট্র নামে পুত্র হয়। পাণ্ডুর
মৃত্যুর পর ইনি সত্যবতীর সহিত
বনে গমন করিয়া তপস্যাচরণ পূৰ্ব্বক শেষ জীবন অতিবাহিত করেন।
(২)—ভগবতীর নামবিশেষ। এই নামে ইনি দেবশত্রু শুম্ভনিশুম্ভকে বধ করেন । দানবদ্বয়ের দ্বারা প্রপীড়িত হইয়া, দেবগণ ভগবতীর আরাধনায় প্রবৃত্ত হন। তিনি তাহাদের প্রতি সুপ্রসন্ন হইয়া শুম্ভনিশুম্ভ বধের জন্ত প্রতিশ্রত

